
ஸூர்யாஷ்டகம்

யஸ்யோத³யேநாப்³ஜவநம் ப்ரஸந்நம் ப்ரீதோ ப⁴வத்யாஶு ரதா²ங்க³வர்க:³ ।
கா³வோ ம்ரு’கா³ஸ்ஸம்முதி³தாஶ்சரந்தி மார்தண்ட³மாகாஶமணிம் தமீடே³॥ 1॥
ஆஶா:ஸமஸ்தா முதி³தா ப⁴வந்தி கா³ட⁴ம் தமோ த்³யௌர்விஜஹாதி விஷ்வக் ।
க்³ராம்யா ஜநா: கர்மணி ஸம்ப்ரவ்ரு’த்தா: மார்த்தண்ட³மாகாஶமணிம் தமீடே³॥ 2॥
ஸ்வாஹா-ஸ்வதா⁴காரர்ரவம் த்³விஜேந்த்³ரா:குர்வந்தி குத்ராபி ச வேத³பாட²ம் ।
பாந்தா²முதா³ஸர்வதி³ஶோ வ்ரஜந்தி மார்த்தண்ட³மாகாஶமணிம் தமீடே³॥ 3॥
தே³வாலயே க்வாபி நராஶ்ச நார்ய: புஷ்பாதி³பி⁴ர்தே³வவரம் யஜந்தி ।
கா³யந்தி ந்ரு’த்யந்தி நமந்தி ப⁴க்த்யா மார்த்தண்ட³மாகாஶமணிம் தமீடே³॥ 4॥
சா²த்ரா:ஸதீர்த்²யைரத²வா வயஸ்யை:ஸார்த⁴ம் ஹஸந்தோ நிகடம் கு³ரூணாம் ।
க³ச்ச²ந்தி வித்³யாத்⁴யயநாய ஶீக்⁴ரம் மார்த்தண்ட³மாகாஶமணிம் தமீடே³॥ 5॥
ஶீதார்ததே³ஹா மநுஜா: ப்ரஸந்நா:குர்வந்தி கார்யாணி ஸமீஹிதாநி ।
வித்³யாம் யதா² ப்ராப்ய வித:³ ப்ரப⁴க்³நா மார்த்தாண்ட³மாகாஶமணிம் தமீடே³॥ 6॥
யேநைஹிகாமுஷ்மிக -கார்யஜாதம் தே³வாதி³ஸந்தோஷகரம் விபா⁴தி ।
யோऽஸௌ விவஸ்வாந் ஸகலார்த²தா³தா மார்த்தாண்ட³மாகாஶமணிம் தமீடே³ ॥
7॥
ப்³ரஹ்மேஶ-ஹர்யாதி³-ஸமஸ்தத³வா: ஶ்ருதா ஹி நோ சாக்ஷுஷகோ³சராஸ்தே ।
ஸாக்ஷாத³ஸௌ த்³ரு’ஷ்டிபுராக³தோ யோ மார்த்தாண்ட³மாகாஶமணிம் தமீடே³ ॥
8॥
ஸூர்யாஷ்டகமித³ம் புண்யம் த்⁴யாத்வா ஸூர்யம் படே²த்³யதி³ ।
ரோகா:³ஸர்வே விநஶ்யந்தி நூநம் ஸூர்யப்ரஸாத³த:॥ 9॥
இதி ஶ்ரீமத³நந்தாநந்த³ஸரஸ்வதீவிரசிதம் ஶ்ரீஸூர்யாஷ்டகம் ஸம்பூர்ணம் ।

